ՏԵՂԵԿԱՆՔ-ՀԻՄՆԱՎՈՐՈՒՄ
«Գույք հետ վերցնելու և անհատույց օգտագործման իրավունքով գույք հանձնելու, ինչպես նաև Հայաստանի Հանրապետության կառավարության 2011 թվականի փետրվարի 17-ի N 143-Ն որոշման մեջ փոփոխություններ կատարելու մասին» ՀՀ կառավարության որոշման

1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է Վաղարշապատ քաղաքում գտնվող շենքը ՀՀ ԶՈՒ կարիքների համար օգտագործելու, ինչպես նաև «Հումանիտար ականազերծման և փորձագիտական կենտրոն» պետական ոչ առևտրային կազմակերպության (այսուհետ նաև` կազմակերպություն) շենքային պայմանները բարելավելու անհրաժեշտությամբ:
2. Ընթացիկ իրավիճակը և խնդիրները
«Հումանիտար ականազերծման և փորձագիտական կենտրոն» պետական ոչ առևտրային կազմակերպության ուսումնական կենտրոնը գործում է Վաղարշապատ քաղաքի (Էջմիածին), 1102, Մովսես Խորենացու 18 (ՀՀ պաշտպանության նախարարության N 52265 զորամասի շտաբի եռահարկ շենքի 3-րդ հարկ) հասցեում, որն անհատույց օգտագործման իրավունքով կազմակերպությանը հատկացվել է ՀՀ կառավարության 17.02.2011թ. N 143-Ն որոշմամբ: Ներկայումս անհրաժեշտություն է առաջացել շենքն ամբողջությամբ օգտագործել ԶՈՒ կարիքների համար, ինչպես նաև կազմակերպությունը գրասենյակային վարձակալության համար վարձակալում է տարածք ք. Երևան, Գրիգոր Հասրաթյան 9/1 հասցեում, որի համար 2023 թվականի նախնական պլանով նախատեսվում է տարեկան մոտ 18 մլն ՀՀ դրամ, որը սակայն ունի աճի միտում:
Այդ նպատակով անհրաժեշտություն է առաջացել ՀՀ սեփականությունը հանդիսացող և ՀՀ պաշտպանության նախարարությանն ամրացված, Երևան քաղաքի, Շենգավիթ, Արշակունյաց պողոտա 73 հասցեում գտնվող վարչական շենքի 4-րդ հարկի, 459.4 քառ. մետր մակերեսով անշարժ գույքը հետ վերցնել և անհատույց օգտագործման իրավունքով 10 տարի ժամկետով հանձնել «Հումանիտար ականազերծման և փորձագիտական կենտրոն» պետական ոչ առևտրային կազմակերպությանը` վերջինիս բնականոն գործունեությունն ապահովելու համար, իսկ Վաղարշապատ քաղաքի (Էջմիածին), 1102, Մովսես Խորենացու 18 (ՀՀ պաշտպանության նախարարության N 52265 զորամասի շտաբի եռահարկ շենքի 3-րդ հարկ) հասցեում գտնվող` 439.42 քառ. մետր ընդհանուր մակերեսով տարածքը հետ վերցնել և կրկին ամրացնել ՀՀ պաշտպանության նախարարությանը:
Կազմակերպությանը ք. Երևան, Արշակունյաց 73 հասցեում գտնվող տարածքը հատկացնելու դեպքում կազմակերպության գրասենյակը և ուսումնական կենտրոնը կտեղակայվեն նույն հասցեում, ինչը հնարավորություն կտա խնայել վերը նշված տարեկան մոտ 18 մլն ՀՀ դրամ ֆինանսական միջոցները և դրանք ուղղել Կազմակերպության հումանիտար ականազերծման նպատակների իրականացմանը։ Կազմակերպության կողմից իրականացվելու է նաև հանձնվող անշարժ գույքի վերանորոգման տեսքով բարելավումներ, որի ծախսերն իրականացվելու են ՄԱԿ-ի զարգացման ծրագրի (UNDP) հետ համագործակցության շրջանակներում:
Գործընթացի հետ կապված անհրաժեշտություն է նաև համապատասխան փոփոխություններ կատարել ՀՀ կառավարության 17.02.2011թ. N 143-Ն որոշման մեջ:
3. Կարգավորման նպատակը և բնույթը
Որոշման նախագծի համաձայն նախատեսվում է «Հումանիտար ականազերծման և փորձագիտական կենտրոն» պետական ոչ առևտրային կազմակերպությանը անհատույց օգտագործման իրավունքով հանձնված Վաղարշապատ քաղաքի (Էջմիածին), 1102, Մովսես Խորենացու 18 հասցեում գտնվող` 439.42 քառ. մետր ընդհանուր մակերեսով տարածքը հետ վերցնել և ամրացնել ՀՀ պաշտպանության նախարարությանը, իսկ ՀՀ պաշտպանության նախարարությանն ամրացված` Երևան քաղաքի Շենգավիթ Արշակունյաց պողոտայի 73 հասցեում գտնվող վարչական շենքի 4-րդ հարկի, 459.4 քառ. մետր մակերեսով տարածքը հետ վերցնել և անհատույց օգտագործման իրավունքով 10 տարի ժամկետով հանձնել կազմակերպությանը, ինչպես նաև փոփոխություններ կատարել ՀՀ կառավարության 17.02.2011թ. N 143-Ն որոշման մեջ:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2023 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը կապված չէ ռազմավարական փաստաթղթերի հետ:   
